
Citroën C4 HDi 120HK
Vælhildin , årh 6/2015

Koyrt 62000 km

109.000 kr

Tlf.214501 & 421390

www.ssh.fo
Suðuroyar Sjúkrahús søkir eftir

kost- og føðslustarvsfólkiđ til køkin

Einsamallur í selgbáti 
á veg til Føroya
22 ára gamli Hauge í Gongini Djernis, ið er hálvur føroyingur, fór 
fríggjadagin 3. mai úr Keypmannahavn í einum lítlum seglbáti á veg 
til Føroya. Hann væntar at vera í Føroyum umleið hálvan juni

Frants Jensen
frants@sosialurin.fo

– Eg ynski at sigla til 
Føroya, tí at Føroyar er 
ein partur av mær og 
mínari søgu. Eg búði í 
Tórshavn míni fyrstu ár. 
So flutti eg við foreldr­
unum til Danmarkar. 

Eg ynski at fáa eitt 
nýtt samband við barn­
dómsoyggjarnar í Norð­
uratlantshavi. Og so 
dámar mær væl at sigla, 
sigur Hauge í Gongini 
Djernis.

Seglbáturin er ein Sag­
itta 35, sum er 10 metrar 
langur. Báturin er 50 ára 
gamal.

– Eg byrjaði at sigla 
fyri tveimum árum síð­
ani, men áðrenn tað havi 
eg ikki nakrar royndir 

við sigling, sigur Hauge í 
Gongini Djernis.

Hann hevur siglt norð­
ur úr Keypmannahavn 
og liggur nú í Kronborg, 
tætt við Helsingør á Sæ­
landi. Har bíðar hann 
eftir at vindurin skiftir. 
Hann væntar at vera í 
Norra fríggjadagin. Síð­
ani ætlar hann at sigla 
fram við norsku strond­
ini. Hann ætlar eisini at 
fara til Hetland, áðreenn 
hann kemur til Føroya. 
Hann væntar at vera í 
Føroyum umleið hálvan 
juni.

– Eg kundi siglt skjót­
ari, men eg ynski eisini at 
uppliva náttúruna, bæði 
tey norsku fjøllini og 
náttúruna á Hetlandi, 
sigur Hauge í Gongini 
Djernis. 

TÍÐINDI

Hauge í Gongini Djernis og bróðurin Tóki.

Hauge í Gongini Djernis umborð á seglbátinum


